
GOUVÈNÈ CUOMO ANONSE TRAVAY REPARASYON APRE SIPÈ OURAGAN SANDY FINI BYEN BONÈ NAN 

TINÈL SOBWE MONTAGUE LA 

 

Sèvis Tren R ant Brooklyn ak Manhattan Fin Repare Anvan Lè epi pa Depase Bidjè 

 

Tinèl ki Rebati a pral Pi Byen Reziste nan Siklòn pi Devan 

 

 

Gouvènè Andrew M. Cuomo jodi a te reyini ak responsab Metropolitan Transportation Authority yo ak 

otorite eli Vil New York yo pou selebre retablisman sèvis sobwe R nòmal la ant Brooklyn ak Manhattan. 

Anons sa vini apre rekonstriksyon reyisi tinèl sobwe Montague Tube la ki te inonde ak dlo sale pandan 

Sipè Ouragan Sandy. Sèvis R regilye pral kòmanse bò 6 a.m. lendi. 

 

Pwojè $250 milyon an te fini anvan lè epi pa te depase bidjè, pandan yon fèmti konplè san parèy tinèl 

sobwe Montague Tube la anba East River a. Anviwon 27 milyon galon dlo te vide nan yon seksyon tinèl 

4.000 pye pandan Sandy, ki te manje chak eleman enfrastrikti sobwe a depi nan ekipman siyalizasyon 

elektwonik rive nan ekleraj tinèl la ak ray metalik yo menm. 

 

“Sipè Ouragan Sandy te pote destriksyon nou pa ka kwè anba nan sistèm sobwe Vil New York – men 

jounen jodi a n ap fè yon lòt gwo pa annavan pou repare dega yo epi ranfòse sistèm lan pou l ak reziste 

nan pwochen gwo siklòn nan,” te deklare Gouvènè Cuomo. “Tinèl sa gen plis sekirite, pi solid epi pi 

rezistan pase anvan, epi tout bagay sou seksyon tren R sa nèf – nouvo ray, snouvo siyalizasyon, nouvo 

ponp ak nouvo ekipman elektrik. Se premye priyorite nou pou nou reenvante eta nou an yon fason pou l 

reziste nan nouvo reyalite move tan, epi jodi a se yon lòt egzanp jan metòd sa ap fè eta nou an bay tout 

moun plis sekirite.” 

 

Prezidan Konsèy MTA ak Direktè Egzekitif Thomas F. Prendergast te di konsa, “Rezo transpò New York te 

sibi plis dega pandan Sandy pase sa tout moun nan MTA janm wè depi yo fèt. Jefò yo ki te obligatwa pou 

rebati Montague Tube la se te yon seri zak bravou estraòdinè. Li te pran plis pase yon lane 

rekonstriksyon 24 sou 24 nan sitiyasyon difisil, men nou restore tren R la ak yon vwayaj pi fasil ak pi fyab 

nan yon tinèl ki bati pou jere danje move tan pi devan. Nou gen rekonesans pou Federal Transit 

Administration pou bourad lajan li bay pwojè sa ansanm ak travayè yo ki te fè jefò pou sa rive. Epi, 

mwen vle remèsye Gouvènè Cuomo pou lidèchip li nan fè MTA ak New York vin pi solid, epi kliyan nou 

yo pou pasyans yo pandan nou tap rebati tinèl sa depi atè jisk anlè.” 

 

Tren R la ran nan de seksyon pandan pi fò travay la. Yon seksyon tre te fonksyone nan Brooklyn, soti 95 

St nan Bay Ridge pou rive Court St nan anba lavil Brooklyn. Lòt la te opera soti Whitehall St anba 

Manhattan pou rive 71 Av nan Forest Hills, Queens. Pandan wikenn, tren R la te opera nan yon seksyon 

sou Manhattan Bridge la men te sote sis stop anba Manhattan ak Brooklyn. 

 

Montague Tube la te fèmen nan dat 3 Out 2013 pou pèmèt travayè unfettered aksè pou retire ekipman 

andomaje nan de tinèl yo epi demoli beton ak terra cota bank duct nan toulede tib ki te kraze yo. Ekip 

konstriksyon te blije rantre nan seksyon 4.000 pye a anba East River a apati pwen dantre nan Manhattan 

ak Brooklyn, pou te retire tout debri epi pote nan tout ekipman ak zouti atravè tinèl yo menm. Ekip 

travayè te ranplase 11.000 pye vwa, 30.000 pye bank duct beton ak terr cotta, 75.000 pye kab ouran ak 

200.000 pye kab kominikasyon. 

 

Administratè enterimè Federal Transit Administration an Therese McMillan te di konsa, “Mwen vle 

remèsye tout gason ak fanm New York MTA kap travay di pou sipò san fay yo pandan na p ede nan 

retablisman konplè New York pou l soti anba pi move siklòn nan istwa rejyon an. Lajan nou te bay MTA 

apre Sipè Ouragan Sandy te ede anpil nan reparasyon ak rekonstriksyon enfrastrikti yo. Nou fyè nou 

kapab di moun New York jounen jodi a n ap reba yo yon pyès enpòtan nan sistèm yo a—epi li pi solid 

pase anvan.” 

 

Enjenyè MTA Fix & Fortify te chwazi reparasyon tinèl yo pil ak pakèt nouvo estrateji pou limite enpak 

nenpòt inondasyon kont fiti: 

Yon sal relè siyalizasyon enpòtan te relokazile apati nivo trak pou yon etaj pi wo nan konplèks 

estasyon Whitehall St.,  

Yon sal brekè sikwi nan tinèl la kap bay kouran nan vwa yo te fèmen ak waterproofind heavy 

dugy ak yon pòt kalite soumaren,  

Limyè ijans te enstale ak bakòp batri,  

Nouvo kab kouran ak antèn te seleksyone pou kapasite yo pou reziste nan dlo inondasyon epi  

Nouvo ekipman ponpaj ak plis kapasite te enstale nan tinèl la. 

 

Reouvèti reyisi Montague tube la se dezyèm reyalizasyon nan semèn ki sot pase yo nan pwogram MTA’s 

Fix & Fortify, kap rebati yon rezo enfrastriki ki sibi dega ki koute plizyè milya dola nan Sandy pandan tou 

li fè l pi rezista kont siklòn pi devan. Greenpoint Tube, ki pote tren G anba Newtown Creek ant Brooklyn 

ak Queens, te relouvri apre yon fèmti senk semèn pou premye fwa pou retabli soti anba dega 

inondasyon tou. 

Nèf tinèl sobwe MTA te inonde pandan Sandy, stasyon sobwe South Ferry a te inonde nèt, vwa tren A 

sou Jamaica Bay nan Queens te kraze. De tinèl pou machin anba East River a te inonde tou, Long Island 

rail Road’s Long Beach Branch te sibi gwo dega inondasyon epi long seksyon vwa Metro-North Railroad 

te anba dlo tou. 

